
En net so is ons alweer aan die einde van die derde
kwartaal! Wat ’n kwartaal was dit nie — vol uitdagings,
harde werk, mooi oomblikke en talle redes om dankbaar
te wees.

Ek wil uit my hart vir elkeen van julle dankie sê. Aan my
personeel, dankie vir julle ongelooflike toewyding, geduld
en liefde waarmee julle elke dag ons leerders
ondersteun. Julle gee soveel van julleself, dikwels sonder
dat iemand dit raaksien, en dit maak ’n groot verskil.
Ouers, dankie dat u saam met ons stap. Julle
ondersteuning, aanmoediging en betrokkenheid beteken
meer as wat woorde kan sê.

Aan ons leerders, ek is trots op elkeen van julle. Dankie
vir julle  harde werk, deursettingsvermoë en die manier
waarop julle aanhou  probeer, selfs wanneer dinge
moeilik raak. Onthou dat elke klein tree vorentoe
belangrik is.

Nou is dit tyd om asem te haal, die boeke ’n bietjie neer
te sit en die vakansie te geniet. Rus lekker, lag baie,
spandeer kosbare tyd saam met die mense vir wie julle
lief is en maak mooi herinneringe. 

Onthou: ’n Kwartaal word nie net gemeet aan punte en
prestasies nie, maar ook aan die mense wat ons geraak
het,die lesse wat ons geleer het en die groei wat in
elkeen plaasgevind het.

Geniet die welverdiende ruskans. Mag julle veilig wees en
met nuwe hoop en krag terugkeer vir die volgende
kwartaal.

25 September 2026

Inentingsveldtog teen masels.

Ons het 'n kennisgewing van die Departement van
Gesondheid saam met u kind se rapport uitgegee op
Woensdag 23 Sept. 

Daar vind D.V. in Oktober 2026 'n inentingsveldtog teen
masels plaas.

Let wel: dit dien as 'n 'booster'-ent. So kinders wat as
baba wel die masels-ent ontvang het, kan dit weer
ontvang.

Neem asb. kennis dat u die vorm moet voltooi en
terugstuur, selfs al verkies u dat u kind nie die inenting
ontvang nie. Ons moet dit op rekord hou.

Indien u nie die inenting wil hê nie, vul u kind se naam en
geb.dat in, onderteken die vorm en trek net 'n streep
deur die opsies met die woorde:  'Gee nie toestemming
nie'.

Geen kind sal ingeënt word sonder u skriftelike
toestemming nie.

Indien u dit wel wil ontvang, is u welkom om teenwoordig
te wees tydens die prosedure. Dui dit asb. so op die
vorm aan. Ons sal u op hoogte hou van die datum, sodra
dit geskeduleer word.

Kontak gerus me. Helena Roets vir enige navrae by 
082 787 6052.

Deel jou resep hier!

Liewe Ouers
Indien julle enige ou klere, speelgoed, boeke, huishoudelike

artikels of ander bruikbare items het wat nie meer gebruik word
nie, sal ons dit met groot waardering ontvang.

As 'n blyk van dankbaarheid ontvang elke leerder 'n roomys vir
elke vol swartsak wat ingehandig word.

Vir verdere navrae kan julle gerus vir Salomé kontak by 
063 904 2379.

Baie dankie vir julle ondersteuning, omgee en liefde vir ons
skoolgemeenskap. Julle bydraes help om 'n werklike verskil te

maak.

